
T
sy ho tapitra mihitsy ny resaka fifidianana sy ny
manodidina azy, amin’izao roa ambitelopolo
andro : J- 32, mialohan’ny fametraham-pialàn-

dRajoelina Andry Nirina eo amin’ny fitondrana izao
na hahazo mirotsaka izy na tsia. Ity toe-javatra iray
farany ity aloha dia tena mahatonga resabe mihitsy,
satria mazava ary tsy iadian-kevitra intsony ny voa-
lazan’ny lalàna momba izany kanefa iainana hatra-
min’ny tetezamita ny fanitsakitsahan-Rajoelina Andry
Nirina ny lalàna. Anisan’izany ny « Tondro zotra » izay
tsy noraharahiany mihitsy ka ny hasongadina mano-
kana amin’izany ny tsy nanoneran’ny tetezamita ny
tambin’ny fandrobana sy fandorana ny fananan’olona
toy ny TIKO sy Magro ary ny MBS kanefa dia izy mi-
hitsy no nanome « tsodrano » ireo nahavanon-doza.
Natao ny fifidianana Filoham-pirenena ny taona 2018
kanefa dia nitsakitsahan’ny Fitsarana Avo momba ny
Lalàmpanorenana, ka tsy noraharahian’ity andrim-
panjakana ity ireo fitarainana nahatratra roanjato ma-
hery. Efa tsy teo amin’ny toeran’ny filohan’ny HCC
tamin’izany vao namaky bantsilana ireo « doublon »
nahatratra roa hetsy sy iray tapitrisa satria, hono,
raha natao tamin’ny fotoana izany dia nisy ny koron-
tana noho ny vavan-dRajoelina Andry Nirina nilaza fa
tsy maintsy lany izy ary nanamarina izany ny nampi-
dirana an-tsokosoko fitaovam-piadiana mahery vaika.
Izay ny tamin’ny tetezamita, fa tao anatin’izay efatra
taona nitondran-dRajoelina Andry Nirina izao Repo-
blika IV-2 izao dia tsy tambo isaina ny fandikan-da-
làna nataony sy ireo tandapa miara-komana aminy.
Rehefa tsy manatanteraka sy tsy nanaja ny zavatra
nampanantenaina dia azo lazaina fa nandainga sy
nandika lalàna satria « chose promise, chose due »
hoy ny hainteny  frantsay. Tsy vitsy ireo tsy maty ma-
nota ao anatin’izao fitondrana izao ary manaporofo
izany ny nanaovana mazia nampivadika volamena 38
kg ho bolongam-by tao anaty « coffre »  tao amin’ny
Minisiteran’ny Harena an-Kibon’ny Tany na dia nisy
famindram-pahefana aza teo amin’ny minisitra neso-
rina tamin’izany sy ny Praiminisitra amin’izao fotoana
izao. Ny solombavambahoaka voafidy ao amin’ny
Boriboritany-2 eto an-drenivohitra dia tratra naniraka
olona nitatitra hazo sarobidy (voamboana), izay voa-
rara ny fanapahana izany kanefa dia hoy ny filo-

han’ny Antenimieram-pirenena : « izay tsy nanota ta-
minareo no aoka hitora-bato azy ». Tsy azo eritrere-
tina fa filohan’ny Fahefana Mpanao Lalàna no
manitsakitsaka lalàna toy izany ary mampiasa Andi-
nin-tsoratra Masina. Rehefa miteny, hono, Rajoelina
Andry Nirina dia lalàna mivoaka izany, nambarany
anefa fa kianjan’ny demokrasia ny eo Ambohijatovo
kanefa dia tsy azon’iza n’iza idirana sy amoriam-ba-
hoaka ao satria herim-pamoretana no miambina ny
vavahady rehefa faran’ny herinandro. Raha resaka
demokrasia dia anisan’ny hetsika maneho izany fa-
hafahana miteny sy mitsikera ny tsy mety rehetra.
Taonam-pifidianana ity taona 2023 ity ary afaka
manao kongresy sy mamory olona an-kahalalahana
ny antoko politika sy mpanao politika rehetra. Zo fo-
totra ho an’ny tsirairay  ihany koa ny mivezivezy eto
amin’ny Firenena ho an’ny Malagasy rehetra kanefa
dia sakanana tsy mahazo miditra any amin’ny toe-
rana tiany aleha ny olompirenena tsy ao anatin’ny fi-
tondrana. Ny tena mahatonga resabe manodidina ity
fifidianana amin’ny volana novambra ity dia ny naha-
tongavan’ny Komity Fakan-kevitry ny Sadc (Comité
Consultatif) teto momba ny Fifidianana. Tsiahivina
aloha fa ity Fivondronam-paritra ity ihany no na-
moaka ny “Tondro Zotra” tamin’ny tetezamita ka tsy
mahagaga raha misy amin’ireo mpomba ny fiton-
drana milaza fa fitsabahana amin’ny raharaha politika
eto no ataon’ny Sadc kanefa firenena manana ny «
fahaleovantenany » sy  ny « fiandrianany » i Mada-
gasikara. Tsara ho fantatra koa fa nanao sonia ny
sata mifehy ity Fivondronam-paritra ity i Madagasi-
kara, ka tsy maintsy manaraka sy manaja ny fifampi-
fehezana ny mpikambana ao. Mbola matahotra ny
hisian’ny korotana ara-politika ihany ve ny Fitsarana
Avo momba ny Lalàmpanorenana na ny Fitsarana,
ka tsy ho sahy hamoaka didy tsy hahafahan-dRajoe-
lina Andry Nirina mirotsaka kandidà satria frantsay ?
Na inona na inona anefa hitranga dia ny Malagasy
tena Malagasy tia ny Tanindrazany ary tsy manaiky
vazaha nanjanaka hanandevo azy intsony dia hana-
poaka ny sarom-bilany raha mbola hisy ny fanaovana
tsinontsinona azy. 

Andry Tsiavalona

Governora misain-jaza
nentiny nilalao ny fiaram-panjakana

Tsy nasian’ny filoha Andry
Rajoelina sira hatreto ny
fangatahan’ny mpana-
kanto Wawa, ny amin’ny
hamoahana any am-
ponja ny mpanakanto
Ninie Donia, izay voata-
zona any amin’ny fonjan’i
Nosy-Be faritra Diana
amin’izao fotoana. Mbola
mitsidika ny any Rwanda
amin’izao fiandohan’ny
herinandro izao, ny filoha
malagasy ninia naka
zom-pirenena Frantsay,
ka ho hita eo ny ho valin-
teniny sy ny ho ataony re-
hefa tafaverina avy any
Kigali. Raha tsiahivina,
an-dranomaso no nanga-
tahan’i Wawa amin’ny Fi-
loham-pirenena ny ha-
moahana am-ponja an'i
Ninie Donia. Nandohalika,
latsa-dranomaso ny mpa-
nakanto Andriamahazo
Joël Issoubaly na Wawa,
nandritra ny lahateny fa-
nokafana ny festival So-
maroho tany Nosy-Be, ny
alakamisy lasa teo. Nan-

Wawa, nandohalika tamin’ny mpitondra ny amin’ny hamoahana an’i Ninie Donia.

Famotsorana an’i ninie Donia

tsy nasian-drajoelina sira hatreto ny fangatahan’i Wawa

Ny Valosoa : governora mi-
sain-jaza no misy any amin’ny
faritr Boeny, nentiny nilalao ny
fiaram-panjakana.

Patrick Andriamahefa : ma-
mindra ve ny aretina tsy mika-
tona loha malemy e?
Gouverneur-n'i Mahajanga
lery! Fiaram-bahoaka (plaque
rouge) no entina manao gym-
khana. Na hilaza aza hoe: 
" sendra mba nanao tour de
piste fotsiny !" d'efa nampiasa
fananam-bahoaka t@ tsy to-
kony ho izy! Mahay mi-drift in-
gahy gouverneur izany an?
Zaza saina tssssss!!!

Maman Mahery : efa nika-
tona fa miverina misokatra lay
loha malemy kah !

Peter Ralaimihoatra : mahay
ry zalahy ao Garage adminis-
tratif ao a!

Rodman Ihany : rehefa va-
hoaka tsy sarotiny, inona moa
no tokony atahorany ?

Mbeloarinivo Rakotovololo-
mahefa : namovoka kely fot-
siny e !

Robine Andrianilana : nga
fanaovana zany moa izy reny
? D raha simba, iza ndray no
mandoa? Misaina @inona ary
lay gouverneur e?!

Andria Maman Izy Tell : tsy
plaque rouge zany io fa lay
vovoka no antony.

Mc Sim Besson : tena fahan-
trana ara-tsaina !

Mamynirina Rafanomezant-
soa : zao anie lay ef nolazaiko
e! GASY MANAM-BASY, LA-
LITRA AZA TIFIRINY ,

miampy iray ndray zany zao
lay fiteny , GOVERNORA EFA
AKAIKY HIONGANA FIA-
RAM-PANJAKANA AZA
ANAOVANY RALLYE , Dia
hoy ny vahoaka hoe : mpiton-
dra dedaka!

Pa Andriano : mbola men-
drika ny homena fahefana ve
ny olona toy izany? Raha
izaho no teo @ toerana, dia
fiarako manokana no nentiko.

Senilat Rahariminus : Kkk !
an’ i baba sa an’ i mama ozy
Ragôva.

Tafita Toussaints Livari-
jaona : aiza i Député Ninà hi-
bedy azy imasom-bahoaka?

Sylvia Stelanoni : izy mihitsy
ve no pilote ?

Domoina Rasamoelson : en
gros, izao izany ve no hanao-
vana hoe tena mila 4x4 mi-
hitsy ny tompon'andraikitra
ambony aloha e ?

Pascal Sy Aina Ramahan-
drisoa : io koa ve plaque
rouge fa tsy menamena fot-
siny e! tsy blem letsy io fa
pays de Moramora anie tsika
e !

Voninkazo Mbolatiana : raha
azoko tsara dia tsisy mandeha
@ zay laoniny daholo izy ity
mon ami a !

Itaosy miray ihany re f’aza fady
No mampiaka-peo f’efa tena mafy ady.
Tsy misy mamiratra ny eto an-tanàna
Kanefa efa be ny fampanantenana !

Ny « ambotaka » aloha mampiteny ny moana :
Raha miainga eny Itaosy ary hamonjy fotoana,
Dia efa kajiana ho tsy maintsy ora iray,
Ny Itaosy ho eo Ampasika fotsiny izay !

Ny filoha raha nandalo dia nampanantena
Fa hoe « iray volana » ihany no omena,
Dia tena hilamina ny « ambotaiazy »,
Kinanjo dia resaka fotsiny ny azy.

Fa tsisy fiovana ny ety aminay.
Resabe no nataon’ilay anankiray !
Efa tsy mahagaga ary tsy maharototra,
Ireo laingabe nefa marivo tototra !

Ankoatry ny resaka « ambotaiazy »
Dia tena manjaka ny « delestazy ».
Fanampiny ny fijaliana isan-trano,
Fa tontolo andro tsy misy ny rano !

Santionany ihany ireo notanisaina,
Fa lava ny lisitra raha holazaina.
Fandriampahalemana aleo tsy tenenina,
Fa mila hihisatra hatramin’ny penina !

…Ka aminay , efa be ny ala nenina
Fa ny mpitondra no toa bemarenina.
Itaosy miray koa mba leom-boanana,
Ka miandry fotsiny ny fifidianana !

IRINA HO TAFITA (02-08-23)

Antson’ Itaosy MirayAntson’ Itaosy Miray

TONONKALO

gataka tamin’ny Filoha izy
ny hamoahana am-ponja
amin’izay ilay Mpanjaka-
vavin'ny salegy. « Ampy
eky zay, na teo aza ny fa-
hadisoany. Na mbola tsy
vita aza ny saziny dia to-
kony havela hipetraka
amin’ny tranony izy, na
misy mpiambina aza, »

hoy Wawa tamin’izany.
Tsy i Ninie ihany no ga-
drain’ny fitondrana Rajoe-
lina tsy an-drariny sy
noho ny resaka politika
toy izao, fa tokony havoa-
kany amin’izay ireo rehe-
tra hianjadian’izany, izay
mbola voatazona am-
ponja ankehitriny, toa an-

dry Claudine Razaima-
monjy, Rolly Mercia, Be-
rija, Lola Rasoamaharo,
Mbola Rajaonah, Beari
Marcellin,… mba hisian’
ny fitoniana amin’izao hia-
trehantsika fifidianana
izao, sy ao aorian’izany.

Ny Valosoa


